
Broj: 03-36-3079/26 
Lukavac, 09.10.2026. godine 
 
Na osnovu Statuta Grada Lukavac („Službeni glasnik Grada Lukavac“ broj: 14/25) i Odluke o 
proglašenju sportskih klubova od javnog interesa za Grad Lukavac („Službeni glasnik Grada 
Lukavac“, broj: 9/23),  Služba za društvene djelatnosti i upravu Grada Lukavac objavljuje 
 

STALNI JAVNI POZIV 

 za proglašenje sportskih klubova od javnog interesa za Grad Lukavac 
 

Član 1. 
 

(1) Objavljuje se javni poziv za proglašenju sportskih klubova od javnog interesa za Grad 
Lukavac. 

 
(2) Sportski klubovi koji steknu status kluba od javnog interesa za Grad Lukavac, stiču 

pravo na finansiranje putem nadležne Službe iz budžeta Grada Lukavac, čiji iznos se 

planira za svaku budžetsku godinu. 

 

(3) Sportskim klubom od javnog interesa za Grad Lukavac, može se  proglasiti   sportski 

klub iz reda kategoriziranih klubova koji, uz ispunjavanje uslova utvrđenih Odlukom o 

proglašenju sportskih klubova od javnog interesa za Grad Lukavac („Službeni glasnik 

Grada Lukavac“, broj: 9/23), neovisno od kategorije, na prijedlog Gradonačelnika, 

odredi Gradsko vijeće.  

 

OPĆI UVJETI JAVNOG POZIVA: 
Član 2. 

 
Status sportskog kluba od javnog interesa za Grad Lukavac (u daljem tekstu klub), 
mogu steći klub/ovi koji ispunjavaju sljedeće uslove: 
 

• Da imaju sjedište na području grada Lukavac 

• Da kontinuirano i aktivno djeluju na području grada Lukavac najmanje 30 godina u 
organizovanom sistemu takmičenja 

• Da su se takmičili i ostvarili zapažene rezultate u najvišem rangu takmičenja u Bosni i 
Hercegovini ili na međunarodnom nivou u ranijem periodu 

• Da u svom radu imaju zastupljene sve selekcije: pioniri, kadeti, juniori i seniori 

• Da u stručnom kadru imaju angažman najmanje jednog lica sa visokom ili višom 
stručnom spremom iz oblasti tjelesnog odgoja i sporta 

• Da su uključeni u redovan sistem takmičenja u Bosni i Hercegovini 

• Da se ne takmiče u najnižem rangu takmičenja u Bosni i Hercegovini u matičnom 
sportu 

• Da po kategorizaciji sportskih klubova, spadaju u red najuspješnijih sportskih klubova 
na području grada Lukavac posljednje 2 godine. 

http://www.lukavac.ba/
mailto:kabinet-nacelnika@lukavac.ba


 

 

Strana 2 od 5 
 

 
Član 3. 

 
Status sportskog kluba od javnog interesa za Grad Lukavac za osobe sa invaliditetom (u 
daljem tekstu klub), mogu steći klub/ovi koji ispunjavaju sljedeće uslove: 
 

• Da imaju sjedište na području grada Lukavac 

• Da kontinuirano i aktivno djeluju na području grada Lukavac najmanje 10 godina u 
organizovanom sistemu takmičenja 

• Da su se takmičili i ostvarili zapažene rezultate u najvišem rangu takmičenja u Bosni i 
Hercegovini ili na međunarodnom nivou u ranijem periodu 

• Da u stručnom kadru imaju angažman najmanje jednog lica sa visokom ili višom 
stručnom spremom iz oblasti tjelesnog odgoja i sporta 

• Da su uključeni u redovan sistem takmičenja u Bosni i Hercegovini 

• Da se ne takmiče u najnižem rangu takmičenja u Bosni i Hercegovini u matičnom 
sportu 

• Da po kategorizaciji sportskih klubova, spadaju u red najuspješnijih sportskih klubova 
za osobe sa invaliditetom na području grada Lukavac posljednje 2 godine 

 
Član 4. 

 
(1) Klubovi koji se proglase od posebnog interesa, a koji su za svoje programe dobiju 
sredstva u punom iznosu iz drugog izvora finansiranja, ne mogu učestvovati u raspodjeli 
sredstava i Budžeta Grada Lukavac. 
 
(2) Za finansiranje klubova od posebnog interesa neće se primjenjivati Odluke o načinu i 
postupku raspodjele sredstava za sufinasiranje projekata udruženja iz oblasti kulture, 
obrazovanja, nauke, demokratije, humanitarnog rada i ostalih oblasti i Odluka o načinu i 
postupku raspodjele sredstava za finansiranje sportskih aktivnosti. 
 
(3) Klubovi koji se proglase od posebnog interesa u obavezi su da nadležnoj službi dostave 
izvod iz Registra od nadležnog Ministarstva, Statut, dokaz o broju članova i izjavu o 
poštivanju Zakona o udruženjima i fondacijama BiH te plan i program aktivnosti za tekuću 
godinu. 
 
(4)Klubovi koji se proglase kao klubovi od posebnog interesa za Grad Lukavac, u obavezi su 
redovno se prijavljivati na javni poziv za kategorizaciju sportskih klubova na području grada 
Lukavac, sa uredno dostavljenom dokumentacijom i dokazima za vrednovanje. 

 
Član 5. 

 
(1) Sportski klub koji bude proglašen od javnog interesa za Grad Lukavac i po tom osnovu 
bude finansiran iz gradskog budžeta, obavezan je Gradsku upravu i  Gradsko vijeće  
upoznati o stvaranju finansijskih obaveza i zaduživanju, planovima rada i izvještajima o 
poslovanju, kao i namjerom otuđenja, zalaganja i davanja u zakup imovine u svom vlasništvu 
ili posjedu. 
 
(2) U slučajevima iz predhodnog stava sportski klub je obavezan pribaviti prethodnu 
saglasnost nadležne službe, Gradonačelnika ili Gradskog vijeća, zavisno od domena 
nadležnosti navedenih organa. 

Član 6. 
 

Sportski klub koji se proglasi za klub od javnog interesa za Grad Lukavac, u novom izbornom 
ciklusu najviših organa upravljanja i odlučivanja u klubu, obavezan je osigurati prisustvo za 
predstavnike Grada Lukavac u radu bez prava odlučivanja.  
 

Član 7. 
 

(1) Klubovi koji se proglase od javnog interesa gube stečeni status u slijedećim slučajevima: 
- po sopstvenom zahtjevu, 
- brisanjem iz Registra nadležnog organa uprave u kojem je udruženje registrovano, 
- ako do 15. januara naredne godine ne dostave Službi za društvene djelatnosti i upravu, 
Izvještaj o utrošku dodijeljenih sredstava prema aktivnostima, Izvještaj o radu iz prethodne 
kalendarske godine, ne realizuje aktivnosti i ciljeve utvrđene Statutom i programom rada 
udruženja, ne podnese blagovremeno i tačno izvještaj o utrošenim sredstvima i godišnji 
izvještaj o radu usvojen od strane ovlaštenog organa udruženja - Skupštine. 
- ako ne dostave dokaze iz člana 4. stav 3. 
- ako postupi suprotno članu 5. i članu 6. 
- ako prestane ispunjavati  jedan od uslova iz člana 2. i člana 3. Javnog poziva. 
- Ako su odredbe statuta i drugih akata sportskog kluba u suprotnosti sa Javnim interesom 
za Grad Lukavac 
- Ako se ne prijave na Javni poziv za kategorizaciju sportskih klubova 
 
(2) Konačnu odluku o gubitku statusa kluba od javnog interesa i prestanku finasiranja, zbog  
     razloga navedenih u prethodnom stavu ovog  člana, donosi Gradsko vijeće. 
 

Član 8. 
 
Gradonačelnik će posebnim rješenjem imenovati Komisiju za provođenje postupka po 
Javnom pozivu za proglašenju sportskih klubova od javnog interesa za Grad Lukavac. 
 

Član 9. 
 

(1) Komisija za provođenje postupka po javnom pozivu za proglašenju sportskih klubova 
od javnog interesa za Grad Lukavac, će prvo provjeriti da li pristigla aplikacija 
zadovoljava opće uslove. 
 

 
(2) Aplikanti za ovaj Javni poziv su obavezni dostaviti dokumentaciju kojom se dokazuju 

Opći uvjeti Javnog poziva:  
 

1. Aplikacioni obrazac 
2. Dokaz da imaju sjedište na području grada Lukavac – Izvod iz registra 
3. Dokaz da kontinuirano i aktivno djeluju na području grada Lukavac najmanje 30 

godina u organizovanom sistemu takmičenja – Rješenje o prvoj registraciji kluba, 
Uvjerenje nadležnog saveza o kontinuitetu djelovanja, drugi relevantni dokazi. 

4. Dokaz da su se takmičili i ostvarili zapažene rezultate u najvišem rangu takmičenja u 
Bosni i Hercegovini ili na međunarodnom nivou u ranijem periodu - Uvjerenje 
nadležnog saveza 

5. Dokaz da u svom radu imaju zastupljene sve selekcije: pioniri, kadeti, juniori i seniori - 
Uvjerenje nadležnog saveza 

6. Dokaz da u stručnom kadru imaju angažman najmanje jednog lica sa visokom ili 
višom stručnom spremom iz oblasti tjelesnog odgoja i sporta – Ugovor sa stručnim 
licem uz priloženu diplomu o završenom obrazovanju iz oblasti tjelesnog odgoja i 
sporta 

7. Dokaz da su uključeni u redovan sistem takmičenja u Bosni i Hercegovini - Uvjerenje 
nadležnog saveza 

8. Dokaz da se ne takmiče u najnižem rangu takmičenja u Bosni i Hercegovini u 
matičnom sportu - Uvjerenje nadležnog saveza 

9. Da po kategorizaciji sportskih klubova, spadaju u red najuspješnijih sportskih klubova 
na području grada Lukavac posljednje 2 godine – Rang liste kategorizacije sportskih 
klubova posljednje dvije godine. 
 

Svi dokumenti i kopije trebaju biti uvezani u cjelinu, numerisani redoslijedom ovog 
člana javnog poziva i ovjereni i potpisani od strane lica ovlaštenog za predstavljanje i 
zastupanje na mjestima naznačenim za pečat i potpis.  

 
 

(3) Aplikanti sportski klubovi sa invaldiitetom za ovaj Javni poziv su obavezni dostaviti 
dokumentaciju kojom se dokazuju Opći uvjeti Javnog poziva:  

 
1. Aplikacioni obrazac 
2. Dokaz da imaju sjedište na području grada Lukavac – Izvod iz registra 
3. Dokaz da kontinuirano i aktivno djeluju na području grada Lukavac najmanje 30 

godina u organizovanom sistemu takmičenja – Rješenje o prvoj registraciji kluba, 
Uvjerenje nadležnog saveza o kontinuitetu djelovanja, drugi relevantni dokazi. 

4. Dokaz da su se takmičili i ostvarili zapažene rezultate u najvišem rangu takmičenja u 
Bosni i Hercegovini ili na međunarodnom nivou u ranijem periodu - Uvjerenje 
nadležnog saveza 

5. Dokaz da u stručnom kadru imaju angažman najmanje jednog lica sa visokom ili 
višom stručnom spremom iz oblasti tjelesnog odgoja i sporta – Ugovor sa stručnim 
licem uz priloženu diplomu o završenom obrazovanju iz oblasti tjelesnog odgoja i 
sporta 

6. Dokaz da su uključeni u redovan sistem takmičenja u Bosni i Hercegovini - Uvjerenje 
nadležnog saveza 

7. Dokaz da se ne takmiče u najnižem rangu takmičenja u Bosni i Hercegovini u 
matičnom sportu - Uvjerenje nadležnog saveza 

8. Da po kategorizaciji sportskih klubova, spadaju u red najuspješnijih sportskih klubova 
na području grada Lukavac posljednje 2 godine – Rang liste kategorizacije sportskih 
klubova posljednje dvije godine. 

 
Svi dokumenti i kopije trebaju biti uvezani u cjelinu, numerisani redoslijedom ovog 
člana javnog poziva i ovjereni i potpisani od strane lica ovlaštenog za predstavljanje i 
zastupanje na mjestima naznačenim za pečat i potpis.  
 

Član 10. 
 

(1) Svi dokumenti mogu biti u formi ovjerene kopije, a po potrebi orginalni dokumenti 
mogu biti traženi na uvid.  
 

(2) Nakon provjeravanja Općih uvjeta Javnog poziva, Komisija će utvrditi rang listu. 
Nakon utvrđivanja rang liste, komisija će sportske klubove koji ispunjavaju opće 
uvjete, uputiti na Gradsko vijeće za proglašenje sportskih klubova od javnog interesa 
za Grad Lukavac. 

 
Član 11. 

 
Ovaj Javni poziv se objavljuje na web stranici Grada Lukavac i stalnog je karaktera. 
 
 



 

 

Strana 5 od 5 
 

Član 12. 
 

Prijava se podnosi na Aplikacionom obrascu kojeg propisuje nadležna Služba, a koji se 
može preuzeti na web stranici Grada Lukavac www.opcina.lukavac.ba. 
 
 

Član 13. 
 

Prijave na Javni poziv sa potrebnom dokumentacijom u zatvorenoj koverti slati na adresu : 
 

 GRAD LUKAVAC 
Služba za društvene djelatnosti i upravu 

Trg slobode broj 1. 75300 Lukavac 
sa obaveznom naznakom: 

 
„Prijava na Javni poziv za proglašenju sportskih klubova od javnog interesa za Grad 

Lukavac“ 
„Ne otvarati“ 

 
ili lično u šalter Sali Gradske uprave Lukavac svakim radnim danom od 07.00-15:30 sati. 
 
 
 
 
 
         GRADONAČELNIK                                                      POMOĆNIK GRADONAČELNIKA 
           dr. sc. Edin Delić                                                               Mirela Bubić, dipl. pravnik 

 
 
 
 
 
 
 
 
Dostaviti: 

1. Gradonačelnik 
2. Oglasna ploča 2x 
3. Služba za društvene djelatnosti i upravu, 
4. Evidencija 2x, 
5. a/a 

http://www.opcina.lukavac.ba/

